
Defense & Security 2017 platform promosi DSA 2018

6 NOVEMBER 2017

BANGKOEK - THAILAND. Defense & Security 2017 secara rasminya disempurnakan oleh Timbalan Perdana Menteri
yang juga Menteri Pertahanan Thailand, Jeneral Prawit Wongsuvon.

Sejumlah 400 pempamer industri pertahanan seluruh dunia berkampung di IMPACT Arena, Exhibition &
Convention Centre, hingga 9 Movember 2017 dalam menjayakan pameran pertahanan dan keselamatan atau
Defence & Security 2017.

DSA Exhibition & Conference Sdn Bhd yang diketuai Pengurus Besar, Anita Jacobson turut menggunakan platform
itu dalam mempromosikan DSA 2018 yang bakal berlangsung di MITEC, Kuala Lumpur pada 16 hingga 19 April
2018.

Majlis perasmian program itu turut dihadiri Pengurusan Tertinggi Kementerian Pertahanan dan Angkatan Tentera
Malaysia (ATM) iaitu Timbalan Menteri Pertahanan, Datuk Seri Mohd Johari Baharum dan Panglima Tentera
Udara Diraja Malaysia, Jeneral Tan Sri Affendi Buang.

Panglima 4 Divisyen, Mejar Jeneral Datuk Mohd Zakaria Yadi mewakili Panglima Tentera Darat, manakala
Laksamana Madya Datuk Azhari Abdul Rashid mewakili Panglima Tentera Laut Diraja Malaysia.

Selesai majlis perasmian, Johari mengunjungi pempamer industri pertahanan yang mengambil bahagian dalam
menjalinkan dan mengukuhkan lagi hubungan strategik pertahanan, di samping mempromosikan DSA 2018,
Kuala Lumpur tahun depan.

Pada masa sama, beliau turut menyaksikan majlis ringkas menandatangani kontrak persetujuan menyertai DSA
2018 oleh Syarikat Thales.

Dalam pada itu, ruang pameran DSA 2018, turut dikunjungi Jeneral Prawit yang disambut mesra cleh Johari dan
kumpulan pengurusan DSA 2018,

Delegasi Malaysia turut mengabadikan hubungan diplomasi pertahanan itu dengan sesi bergambar bersama
Timbalan Perdana Menteri Thailand sebagail simbolik kekukuhan hubungan yang sedia terjalin.



